
Muqaddima 

Giyohvandlik – XXI asrning global muammolaridan biriga aylanib ulgurdi.  

O`rta asrlarda insoniyat hayotiga jiddiy xavf solgan vabo va o`lat kabi ofatlar bugungi 

sivilizatsiya zamoniga kelib o`z o`rnini giyohvandlik illatiga boshatib berdi, desak 

aslo mubolag`a bo`lmaydi. Sog`lom turmush tarzini olib borayotgan kishi bilib-

bilmay bu ko`chaga kirib qolsa, o`zining tinch, farovon va baxtli hayotini qora 

zulmatga aylantirishi ayni haqiqat. Giyohvand kishi nafaqat o`ziga, balki yaqinlariga 

ham to`xtovsiz azob beradi. Giyohvandlik, bu yosh rivojlanayotgan organizmlar 

uchun eng zararli va hayot uchun havflidir. Giyohvandlik - oddiy kasallik emas, balki 

inson ruhiyatiga butunlay salbiy ta‘sir ko`rsatuvchi, inson hayotini ham iqtisodiy, ham 

psixologik jarohatlovchi bedavo darddir.  

         Giyohvandlik bugungi kunda insoniyat oldida turgan eng dolzarb ijtimoiy 

muammolardan biridir. U nafaqat inson salomatligiga, balki oila, jamiyat va davlat 

taraqqiyotiga ham salbiy ta'sir ko‘rsatadi. Giyohvand moddalarni iste'mol qilish 

insonning jismoniy va ruhiy holatini izdan chiqarib, uning hayot sifatini pasaytiradi 

hamda turli jinoyatlar va ijtimoiy muammolarning kelib chiqishiga sabab bo‘ladi. 

      Yoshlarni giyohvandlik balosidan asrash, ularda sog‘lom turmush tarzini 

shakllantirish va zararli odatlarga qarshi immunitet hosil qilish bugungi kunning 

muhim vazifalaridan biridir. Shu bois giyohvandlikning sabablari, oqibatlari hamda 

uning oldini olish chora-tadbirlarini o‘rganish katta ahamiyat kasb etadi. 

       Mazkur ishda giyohvandlikning jamiyatga ta'siri, uning inson salomatligiga 

yetkazadigan zararlari va unga qarshi kurashishning samarali usullari haqida so‘z 

yuritiladi. 

Ushbu qo`llanmada giyohvandlik inson hayotiga chuqur tahdid soluvchi omil 

sifatida va jamiyatimizga o`zining yomon illati bilan kirib kelganligi haqida so`z 

yuritiladi.  

  

  



 

 

 

 



 

 

 

 

 



 

 

 

3 Giyohvandlik o‘zi nima?  

Giyohvandlik, narkomaniya, bangilik – narkotik moddalarga oʻrganib qolish, 

ruju qilish, aniqrogʻi tabiiy yoki sintetik zaharli moddalar (ayrim dori moddalari)ni 

vaqtincha yoki haddan ziyod shunday surunkali isteʼmol qilish natijasida kelib 

chiqadigan kasallik holati hisoblanadi. Giyohvandlik organizm somatik va ruhiy 

holatining chuqur oʻzgarishiga sabab boʻladi va giyohvandni tanazzulga olib boradi. 

Giyohvandlikda oʻzini toʻxtatib boʻlmaydigan darajada giyohvand moddalarni 

isteʼmol qilish mayli paydo boʻladi, giyohvand moddaning miqdoriga nisbatan 

ehtiyoj, ruhiy va jismoniy bogʻliqlik ortib boradi. Giyohvandlik asta-sekin boshlanib, 

surunkali davom etadi. Giyohvand moddalar dastlab xushnudlik, dimogʻchogʻlik, 

xotirjamlik hissini uygʻotib, kayf qildiradi, keyin bora-bora bu kasallikka aylanadi. 

Giyohvandlik 2 zaylda avj olishi mumkin. Birinchi holda vrach buyurgan va 

bemorning ruhi hamda kayfiyatini oshirish xususiyatiga ega boʻlgan dorilarni uzoq 

vaqt va notoʻgʻri qabul qilish; ogʻriq, uyqusizlik va boshqa dardlardan qutilish 

maqsadida dori miqdori (dozasi)ni oshirib borish; darddan tuzalib doriga unchalik 

ehtiyoj boʻlmasa ham, uni qabul qilaverish natijasida dorining narkotik taʼsiri va 

miqdori orta borib, pirovardida giyohvand moddaga moyillik kuchayib, u xumor 

qiladigan boʻlib qoladi. Ikkinchi hol ongli ravishda kayf qilish maqsadida giyohvand 

moddalarga oʻrganishdir.  

Giyohvandlikka, odatda, irodasi kuchsiz, oʻzini tiya olmaydigan, oʻtkir 

sezgilarni oʻzida sinab koʻrishga qiziquvchan, ruhan zaif va oʻta xudbin kishilar 

beriluvchan boʻladi. Yoshlar tarbiyasidagi nuqson va kamchiliklar, giyohvand 

moddalarni isteʼmol qilib yuruvchi katta yoshdagilarga taqlid va havas, oiladagi 

noxush sharoit (ota-onaning ichkilikboz yoki giyohvand boʻlishi) hamda giyohvand 

moddalarning oson topilishi yoki qoʻl ostida boʻlishi ham giyohvandlikka sabab 

boʻlishi mumkin. G.ka mubtalo boʻlganlarda xastalik borgan sari kuchaya borib, 

odatda, kutilmagan yomon oqibatlarga olib keladi. Giyohvandlik eyforiyasida, yaʼni 

kayfi chogʻlikda 2 bosqich kuzatiladi: qisqa muddatli —1-5 daqiqa davom etadigan 

oʻtkir hissiyotli bosqich (haqiqiy eyforiya) va uzoq (1—3 soat) choʻziladigan 

boʻshashish, tinchlanish davri. Bu bosqichlarning qisqa yoki uzoq boʻlishi qanday 

giyohvand modda qabul qilinganiga va miqdoriga bogʻliq. Giyohvandlikning hamma 

turi ham oʻz rivojida giyohvand moddalarga oʻrganib qolish yoʻli bilan giyohvandlik 

sindromining shakllanishiga olib keladi. Bu sindromning rivojlanishida ham 3 

bosqich farqlanadi: 1) giyohvand moddaga nisbatan organizm reaktivligining 

oʻzgarishi va ruhiy bogʻlanishning paydo boʻlishi; 2) xumor (abstinent) sindromi 

koʻrinishida jismoniy bogʻlanishning yuzaga kelishi; 3) organizm barcha 

sistemalarining zaiflashishi (tolerantlikning pasayishi, yaʼni giyohvand moddalarning 

avvalgi miqdorini koʻtara olmaslik, xumorning surunkali davom etishi va ayrim 

hollarda polinarkomaniya ning vujudga kelishi).  

Giyohvandlikka mubtalo boʻlgan kishi giyohvand moddalarni qayta-qayta va koʻproq 

miqdorda isteʼmol qila boshlaydi. Keyinchalik esa giyohvand moddalarsiz 

turolmaydigan boʻlib qoladi. Bunday ahvoldan qutilish va oʻzini bir oz yengil his 

qilish uchun yana giyohvand moddaga ruju qiladi va oxir-oqibat giyohvand 

moddalarga hirs qoʻyish kelib chiqadi. Organizmning dastlabki himoya reflekslari 

(koʻngil aynishi, qusish) yoʻqoladi. Bu davrda organizmda giyohvand moddalarga 

nisbatan moyillik shu darajada kuchayib ketadiki, goʻyo bu moddalar avvalgi taʼsir 

kuchini yoʻqotgandek boʻlib qoladi, endi avvalgidek eyforiya (kayf) holatini his 

qilish, xumorni tarqatish uchun oʻsha moddadan koʻproq miqdorda qabul qilgisi 

keladi. Oldiniga giyohvand modda birmuncha yoqimsiz taʼsir koʻrsatgan boʻlsa, 

keyinchalik goʻyoki uning holatini „normallashtirganga― oʻxshaydi, bemor oʻzini 

birmuncha yaxshi his qiladi, ish qobiliyati, ruhi goʻyo tetiklashadi, pirovardida u 

haqiqiy giyohvand boʻlib qoladi. Giyohvandlarda avval ruhiy oʻzgarishlar (tajanglik, 

kayfiyat buzuqligi, xotira pasayishi) paydo boʻlgan boʻlsa, keyinchalik jismoniy 

oʻzgarishlar —jismoniy bogʻlanib qolish sindromi (terlash, yurak urishi, ogʻiz qurishi, 

ozib ketish, qoʻl-oyoqning titrashi va boshqalar) roʻy beradi. Agar giyohvand oʻz 

vaqtida narkotik moddani qabul qilmasa, organizmda kuchli ruhiy va jismoniy 

oʻzgarishlar, yaʼni giyohvandlikka xos ogʻir holat – xumorlik (qarang Abstinensiya) 

sindromi paydo boʻladi. Giyohvandlik opiomaniya (afyun qabul qilish), morfinizm, 

geroinizm koʻrinishida boʻladi. Giyohvandlikning nashavandlik, kokainizm, 

nikotinizm (tamakiga ruju qilish), teizm (achchiq choy ichish) va boshqa turlari ham 

uchraydi.   

Giyohvandlik tarixi  

  



 

 

 

  



 

 

 

Giyohvandlikka qarshi kurashish  

Oʻzbekiston Respublikasi uchun bu muammo geostrategik joylashuvi tufayli 

ayniqsa dolzarb hisoblanadi. Oʻzbekiston Afgʻonistondan (dunyodagi eng yirik afyun 

va geroin yetkazib beruvchi manba) Rossiya va Yevropaga yoʻnaltirilgan ―Shimoliy 

yoʻnalish‖ deb ataluvchi asosiy kontrabanda yoʻli ustida turadi. Bu holat 

mamlakatning hududiy xavfsizligi va ijtimoiy barqarorligi uchun doimiy xavf 

tugʻdiradi. NMA dan himoyalanish uchun Oʻzbekiston yirik moddiy-texnik  

resurslarni safarbar qilishga majbur boʻladi. Shuningdek, ichki isteʼmolning oʻsishi 

va ayniqsa, yoshlar orasida giyohvand moddalar tarqalishining kuchayishi 

mamlakatning demografik va ijtimoiy kelajagiga bevosita tahdid solmoqda. Shuning 

uchun, giyohvandlikka qarshi kurashishni faqat jinoiy javobgarlikni belgilash nuqtai 

nazaridan emas, balki kompleks metodologiya – yaʼni profilaktika, jazo, nazorat va 

reabilitatsiya kabi uzviy bogʻliq boʻlgan huquqiy va ijtimoiy choralar majmuasi 

sifatida koʻrib chiqish zarur. Ushbu tadqiqotning asosiy vazifasi amaldagi huquqiy 

choralarning samaradorligini tahlil qilish va bu choralarni zamonaviy xavfxatarlarga, 

jumladan, kiberjinoyatlar va Yangi psixoaktiv moddalar (YPM) bilan bogʻliq 

muammolarga qarshi kurashish uchun qanday optimallashtirish mumkinligini 

aniqlashdan iborat. Tadqiqot aynan Oʻzbekiston qonunchiligi  

(xususan, OʻzR JK 273-moddasi va ―Giyohvandlik vositalari va psixotrop moddalar 

toʻgʻrisida‖gi Qonun) asosida kurashish usullarini huquqiy jihatdan baholashni 

nazarda tutadi. Giyohvandlikka qarshi kurashish metodologiyasining samaradorligi 

bugun butunlay yangi xavf-xatarlar bilan yuzma-yuz turibdi. Bu tahdidlarning ikkitasi 

kurashish strategiyasini tubdan oʻzgartirishni talab qilmoqda: Yangi psixoaktiv 

moddalar (YPM) inqirozi va jinoyatchilikning kiber makonga koʻchishi. Yangi 

psixoaktiv moddalar (YPM) bu mavjud qonunlar bilan nazorat qilinmaydigan, biroq 

psixotrop taʼsirga ega boʻlgan moddalarning keng guruhi.  

Xalqaro terminologiyada ular ―legal highs‖ (qonuniy kayfiyatni koʻtaruvchilar) deb 

ham ataladi. Bu moddalarning kimyoviy formulasi tez-tez oʻzgarib turadi. Masalan, 

Osiyo va Yevropa davlatlarida bir modda nazorat ostiga olinsa, kimyogarlar darhol 



 

 

 

uning tuzilmasini bir necha atomga oʻzgartirib, yangi, qonuniy (nazorat roʻyxatiga 

kirmagan) mahsulotni yaratishadi. Bu hodisa ―kimyoviy ruletka‖ deb ataladi.  

Natijada, milliy qonunchilik (shu jumladan Oʻzbekistondagi nazorat roʻyxatlari) har 

doim jinoyatchilardan orqada qolmoqda. Kurashish metodologiyasi endilikda 

―tezkor qonunchilik reaksiyasi‖ mexanizmlarini talab qiladi, yaʼni, xavfli 

moddalarni tasdiqlash jarayonini sezilarli darajada tezlashtirish kerak. Kiber makonga 

oʻtishi bugungi kunda Giyohvand moddalarni sotish va tarqatishning anʼanaviy 

usullari (koʻcha savdosi, kontrabanda) oʻrniga darknet, shifrlangan xabar almashish 

ilovalari (Telegram) va kiber toʻlov tizimlari (kriptovalyutalar) hukmronlik qilmoqda. 

Bu, kurashish metodologiyasini faqat tezkor-qidiruv faoliyatiga emas, balki kiber-

tergov texnologiyalariga, raqamli izlarni toʻplash va kiber-razvedkaga yoʻnaltirishni 

talab etadi. Oʻzbekistonning ushbu yoʻnalishdagi huquqni qoʻllash salohiyatini 

oshirish zaruriyati mavjud.  

